
Abstract: In the article residential buildings built in the Republic of Uzbekistan 

in 1970-2020. Design and construction of residential areas in hot dry climate, 

development of urban planning in the conditions of formation of new socio-economic 

relations, information is given about the main tasks facing urban planners and 

builders of the Republic today. 

Malumki O’zbekiston Respublikasi keskin kontinental iqlimga ega xuddudda 

joylashgandir. Quruq issiq iqlim sharoitida axoli yashash punktlarini loyixalash va 

qurish, yangi ijtimoiy-iqtisodiy munosabatlarni shakllanish sharoitida shaxarsozlikni 

rivojlantirish xozirgi kunda Respublika shaxarsozlik loyixachilari va quruvchilari 

oldida turgan asosiy vazifalardan xisoblanadi.  

Xozirgi kundagi kompleks shaxarsozlik yechimlarini amalga oshirish qoidalari 

ijtimoiy, iqlimiy, defografik, ekologik, geofizik va boshqa xususiyatlar inobatga 

olingan xolda amalga oshirilmog’i lozim. 

Axoli turar joylarini rejalashtirish va obodonlashtirish - injener-quruvchilar va 

arxitektorlarning birgalikda olib boradigan ish jarayoni bo’lib, bu boradagi xarakatlar 

axoliga eng yaxshi moddiy va ijtimoiy-ekologik xizmat ko’rsatishga yo’naltirilgan. 

Loyixalashtirilayotgan binolarni xududlarga joylashtirish uchun qurilish 

tumanlarning iqlimiy sharoitlarini xisobga olish talab qilinadi. 

Ma’lumki mamlakatimizda chuqur o’zgarishlar, siyosiy va ijtimoiy-iqtisodiy 

xayotning barcha tomonlarini izchil isloxotlar va liberallashtirish, jamiyatimizni 

demokratik yangilash va modernizatsiya qilish jarayonlari jadal sur’atlar bilan 

rivojlanib bormoqda. Bunda kuchli fuqarolik jamiyatini shakllantirish yulida belgilab 

olingan va amalga oshirilayotgan ulkan vazifalar mustaxkam zamin yaratmoqda. 

Shaxar va qishloq axoli punktlari umumrespublika miqyosida joylashtirish 

tizimining va unga kiruvchi viloyatlar, tumanlar, qishloq xo’jalik korxonalarining 

joylashtirish tizimlari, shuningdek, mintaqaviy joylashtirish tizimlarining tarkibiy 

qismlari sifatida loyixalashtirilishi lozim. Bunda joylashtirish tizimlari uchun yagona 

bo’lgan ijtimoiy, ishlab chiqarish, muxandislik transport va boshqa 

infratuzilmalarning shakllanishini, shuningdek markaz axoli punkti yoki joylashtirish 

tizimi kichik markazi ta’sir doirasida kelajakni ko’zda tutib rivojlantiriladigan 

mexnat, madaniy maishiy va dam olish aloqalarini xisobga olish zarur. 

Тurli xududiy daraja joylashtirish tizimlarining markaz axoli punktlari ta’sir 

doiralarining ko’lami O’zbekiston Respublikasi xududida Bosh joylashtirish sxemasi, 

O’zbekiston Respublikasi, Qoraqalpog’iston Respublikasi, viloyatlar va tumanlar 

(tuman guruxlari) xududini rejalashtirish sxema va loyixalarining ma’lumotlari 

asosida qabul qilinishi lozim.  

O’zbekiston Respublikasi va Markaziy Osiyo Respublikalarida 1970-2020 

yillarda qurilgan turar-joy binolari qurilishi quyidagicha tendensiyada amalga 

oshirilgan: 

- 1949 yil Ashxabod zilzilasi va 1966 yilgi Тoshkent zilzilasidan keyin barcha 

turar-joy binolarida beton va temir beton maxsulotlari va konstruksiyalari asosiy 

qurilish materiali va konstruksiyasi sifatida qo’llanila boshladi; 

- 1949 yil Ashxabod zilzilasi va 1966 yilgi Тoshkent zilzilasi Markaziy Osiyo 

Respublikalarining barcha markaziy shaxarlarida temir beton buyumlari va uy 

qurilish kombinatlarining rivojlanishiga asos soldi; 

- 1970 yillardan boshlab quriladigan turar-joy binolarining asosiy qismi 

namunaviy (tipovoy) loyixalar asosida amalga oshirila boshladi. 

- 1970 yillardan boshlab quriladigan turar-joy binolarining asosiy qismi 

industrial konstruksiyalar asosida industrial qurilish usuli asosida amalga oshirila 

boshladi. 

Rasm 1.1. 1970-1980 yillarda loyixalab industrial va ananaviy uslubda qurilgan uylar 

- Markaziy Osiyo Respublikalarida quruq issiq iqlim sharoitida loyixalab 

qurilishi amalga oshiriladigan uy - joy qurilishi uchun birinchi me’yorlar qabul 

qilindi.  

- Markaziy Osiyo Respublikalarining shaxarlari energosamaradorlik 

parametrlaridan kelib chiqib (yoritish, shamollatish, quyosh radiatsiyasining tasiri, 

binolarni quyoshning o’tishiga qarab joylashtirish va x.k. faktorlar) aloxida 

tumanlarga ajratildi va klimatik zonalarning kartalari tuzildi. 

Malumki turar-joy binolari qurilishi boshqa qurilish turlari singari industrial va 

ananaviy qurilish usullariga asoslanganki, bizning ajdodlarimiz tomonidan turar-joy 

binoloarini qurilishini amalga oshirish bo’yicha yetarlicha tajribalar to’planganki 

ushbu tajribalar Respublikadi industrial qurilish bilan birgalikda ananaviy 

qurilishning xam keng ko’lamda rivojlanishi uchun sharoitlar yaratdi. 

Malumki 1990 yillarning boshidan boshlab dunyo mamlakatlari kartasida 

siyosiy o’zgarishlari sodir bo’ldiki, ushbu o’zgarish natijasida Markaziy Osiyoda xam 

aloxida davlatlar tuzilib xar bir davlat o’zinigg arxitektura-qurilish soxasida siyosatini 

yurita boshladi, shu jumladan O’zbekistonda xam arxitektura qurilish, xususan uy joy 

qurilishida xam Respublikada tegishi qarorlar qabul qilinib, loyixalash va qurilish 

ishlarini amalga oshirishda Respublikada mavjud muammolar, uy joy qurilishida 

axoliga qulayliklar yaratish, mavjud turar-joy binolaridan samarali foydalanish va 

boshqa qo’yiladigan muammo va talablardan kelib chiqqan xolda uy joy qurilishi 

amalga oshirila boshladi.  

1973 yildagi jaxon energetik inqirozidan so’ng, jaxon qurilish va arxitektura 

amaliyoti binolarni energiya bilan ta’minlashga sarflangan yoqilg’i va energiya 

manbalarini tejash muammosiga katta e’tibor qaratmoqda. 

O’tmishda belgilovchi ko’rsatkich bo’lmagan, binoning energiya iste’moli 

loyixa sifatining ustun mezoniga aylandi. Vaqt o’tishi bilan o’rganish ob’ekti 

o’zgardi va kengaydi, binoda energiyadan foydalanish samaradorligini aniqlash 

zarurligi ko’rinib qoldi. 

Shunday fikrlar mavjudki, yangi xosil bo’luvchi energiya manbalari xisobiga 

elektr energiyasi mutlaqo ekologik “toza” variantdir. Bu fikr unchalik to’g’ri emas, 

chunki an’anaviy organik mineral va gidravlik yonilg’i asosidagi energoqurilmalar 

ayrim xollarda kamroq xavf tug’diradi. Shuningdek, yangi xosil bo’luvchi energiya 

manbalarining atrof-muxitga ekologik ta’siri xozirgacha aniq emas, ayniqsa vaqt 

jixatidan, shuning uchun bu ta’sir manbalaridan foydalanish, mexanik masalalariga 

qaraganda kamroq o’rganilgan. Gidroenergetik resurslar yangi xosil bo’luvchi 

energiya manbalarining bir turi bo’lib xisoblanadi. Uzoq vaqt uni ekologik “toza” 

energiya manbai deb xam atashgan. Bunday foydalanishning ekologik oqibatlarini 

xisobga olmay, tabiatni va atrof-muxitni ximoya qilish chora-tadbirlari ko’rilmagan, 

bu 90-yillarga kelib gidroenergetikani chuqur krizisga olib keldi. Shuni xisobga olib, 

yangi xosil bo’lgan energiya manbalaridan foydalanishning ekologik oqibatlari 

oldindan tadqiq qilinishi zarur. Binolarni loyixalash va qurish jarayonida mavjud 

bo’lgan ekologik muammolar majmuasiga bugungi kunda energetika yetakchi 

o’rinlaridan birida turadi. Yangi xosil bo’luvchi energiya manbalarini amaliy 

qo’llanishga jalb qilinishi ularni atrof-muxit ekologiyasiga ta’sirini o’rganishga 

e’tibor qaratishga majbur qilmoqda. Dunyo tajribasi shuni ko’rsatadiki, iqtisodiy 

jixatdan eng samarador xisoblangan qayta tiklanuvchi energiyadan foydalanishning 

asosiy yo’nalishi, bu quyosh energiyasini xech qanday quyosh qurilmalaridan 

foydalanilmagan xolda binolarni isitishda qo’llashdir. Noan’anaviy yangi xosil 

bo’luvchi manbalar energiyasini yaroqli shaklga elektr yoki issiqlik xoliga keltirish 

zamonaviy bilim va texnologiyalar darajasida nisbatan qimmatga tushadi. Barcha 

xollarda xam ulardan foydalanish organik yoqilg’i sarfini pasayishiga va atrof-

muxitni nisbatan kamroq ifloslanishga xizmat qiladi. Shu kungacha yangi xosil 

bo’luvchi manbalardan olinadigan an’anaviy usullarni texnik-iqtisodiy solishtirish 

natijasida ekologik omillar xisobga olinmagan yoki faqat aytib o’tilgan, miqdor 

jixatidan xam baxolanmagan. Shunday qilib, yangi xosil bo’luvchi energiya 

manbalaridan foydalanish oqibatida yuzaga keluvchi ekologik muammolarning 

yechimi dolzarb bo’lib bormoqda. Energiyani bir turdan boshqasiga o’tishida yangi 

usullar o’ylab topish an’anaviy uskunalardan foydalanilganga nisbatan atrof-muxitga 

kamroq zarar yetkazish imkonini berishi zarur. Noan’anaviy yangi xosil bo’luvchi 

energiya manbalarini turli tabiiy muxit va ob’ektlarga ekologik ta’sirining asosiy 

omillarini ko’rib chiqamiz. Ekologik xolat binolarni loyixalash va qurishda arxitektor 

va quruvchilardan yangi fikrlashni talab qiladi. Bugungi kunda an’anaga 

aylanayotgan zamonaviy energetika, energiya tashuvchilar turidan qat’iy nazar atrof-

muxit ekologiyasiga salbiy ta’sir ko’rsatmoqda. Shuning uchun bino va inshootlarni, 

shuningdek shaxarlarni energiya bilan ta’minlash soxasida yangi xosil bo’luvchi 

resurslardan tejamkor foydalanish imkonini beruvchi yechimlarni qabul qilish lozim. 

Rivojlangan xorijiy davlatlarda xam binolarni isitishda asosan quyosh energiyasidan 

foydalanilgan. Nashr etilgan ma’lumotlar, xususan “Internet” ma’lumotlarini taxlili 

shuni ko’rsatadiki, butun jaxonda energiyaga bo’lgan extiyoj yangi xosil bo’luvchi 

quvvat manbalarini 4-avlodidan foydalanishga turtki bo’lmoqda. Bunday usullar 

binolarni energiya bilan ta’minlashni tejamkor vositalari - quyosh qurilmalarini 

jixozlash va o’rnatishni kam sarf-xarajat qilib amalga oshirish imkonini beradi. 

